ЈП за комунална дејност Дебрца
П  Р  А  В  И  Л  Н  И  К
за Внатрешна организација на ЈП за комунална дејност Дебрца
    Белчишта  02.06.2021 година                                        



 Врз основа на член 17 став 1 од Законот за вработените во јавниот  сектор (Службен весник на Република Македонија број 27/14 и 199/14),  Директорот на ЈП за комунална дејност Дебрца на ден 02.06.2021 година донесе
П  Р  А  В  И  Л  Н  И  К
ЗА ВНАТРЕШНА ОРГАНИЗАЦИЈА НА ЈП за комунална дејност Дебрца
ОСНОВНИ ОДРЕДБИ  
Член 1 
Со овој Правилник се уредувааат внатрешната организација на јавното претпријатиe за комунална дејност Дебрца (во натамошниот текст: претпријатието),  видовите и бројот на одделенијата, нивниот делокруг, одговорност и мегусебни односи, начините и формите на раководење во претпријатието, како и графички приказ на внатрешната организација на претпријатието (органограм).     
Член 2
 
Внатрешната организација на претпријатието е уредена согласно  Законот за јавни претпријатија и другите прописи .
Работите и задачите се групираат според видот, обемот и сложеноста, нивната мегусебна поврзаност и другите карактеристики на работите и работните задачи, видот и степенот на стручната подготовка и другите услови потребни за  нивното извршување.                              
Член 3
Со внатрешната организација на претпријатието се обезбедува законито, стручно, ефикасно и економично вршење на работите и задачите утврдени со  закон, други прописи и акти: насоченост кон корисниците на услугите; независност и одговорност при вршењето на службените задачи; еднообразност и хиерархиска поставеност на работните единици; делегирање на овластувања и коoрдинација мегу работните единици.
 ОРГАНИЗАЦИЈА НА РАБОТА
Член 4
  Внатрешната организација овозможува вршење на сите работи од дејноста на претпријатието во неговите делови и во целина.
  Дејноста на претпријатието се oстварува преку Административно – стручна служба формирана во претпријатието со кои раководи Директорот на јавното претпријатие и во која поради природата на различните работни задачи, работните места се групираат во два оддели и тоа: 
 1. АДМИНСТРАТИВЕН ОДДЕЛ
 2. СТРУЧЕН ОДДЕЛ
1.            ДЕЛОКРУГ НА РАБОТА НА АДМИНИСТРАТИВНИОТ ОДДЕЛ
         Административниот оддел врши:

           - општи и правни работи  ги врши сите општо правни работи, како што е подготовка на општите и поединечните акти од надлежност на Управниот одбор и директорот на претпријатието,  врши подготовка и организација на седниците на Управниот одбор и Надзорниот одбор за контрола на материјално-финансиското работење на претпријатието, склучување на спогодби за надомест на штета, застапување на претпријатието во споровите пред надлежните судови и пред другите надлежни органи и други работи од делокругот на општо правните работи. Се вршат иобврските од делот на набавките, објавата на тендери, електронските аукции, објава на меѓународни тендери, изготвување на годишен план за јавни набавки, правење на извештаи и записници за постапките, правење извештај за реализираноста на предметите, соработка и координација со сите организациони единици, врши проверка на документацијата поврзана со нарачките како и распоредување на набавките и доставување на истите до магацинот и контрола на магацинското работење
      - работи од областа на управувањето со човечки ресурси во претпријатието со својата работа обезбедува ефикасна примена на законите, прописите, правилата и постапките за управување со човечките ресурси во претпријатието, учествува во постапките на вработување, унапредување и мобилност на административни службеници и други вработени во претпријатието, ги организира и координира стручното усовршување и управувањето со учинокот на административните службеници и другите вработени во претпријатието, како и врши други работи во врска со човечките ресурси во претпријатието.  

        2.    ДЕЛОКРУГ НА РАБОТА НА СТРУЧНИОТ ОДДЕЛ
Стручниот оддел врши:
- работи во областа на наплата врши лична достава на месечните сметки за побарувања од физички и правни лица,врши доброволна наплата на побарувањата од физички лица,ја следи застареноста на побарувањата од физички и правни лица,врши пријава на нови корисници,и одјава на корисници кои престанале да ги користат услугите.

- работи од областа на комуналната хигиена ги врши сите активности поврзани со јавната хигиена, собирање, транспортирање и депонирање на неопасен комуналниот отпад, одржување на  возениот парк на претпријатието, одржување на јавната чистота, одржување на јавните површини во зимски услови. 

- работи од областа одржување на водоводната мрежа преку своето функционирање овозможува достапност на доволна количина на здравствено исправна вода за пиење на корисниците согласно барањата, стандардите и нормите за квалитетна вода, врши собирање и одведување на фекалните и отпадни води до одредени реципиенти, врши приклучување на водоводната и канализационата мрежа, се грижи за одржувањето на водоводната и канализационата мрежа, врши интервенции по пријавени дефекти, одржување на водомерите(чистење и замена), вршење на контрола за проверка на точноста на читањето на водомерите од страна на инкасаторите. Во оваа област е вклучено и одржувањето на електрониката на пумпните станици за водоснабдување, одржување на хлоринаторите итн.
 НАЧИН НА РАБОТА И РАКОВОДЕЊЕ НА ПРЕТПРИЈАТИЕТО                                                                                    
Член 5
            Со претпријатието раководи Директорот на  претпријатието.
Член 6
Составен дел на овој Правилник е графичкиот приказ на организационата поставеност на претпријатието (органограм).                                      
ПРЕОДНИ И ЗАВРШНИ ОДРЕДБИ
Член 7
Со влегувањето во сила на овој Правилник престанува да вaжи Правилникот за организација на работните места во ЈП за комунална дејност Дебрца арх.бр 02-830/1 од 16.09.2015 година             
Член 8
Овој Правилник влегува во сила со денот на донесувањето, а ќе се применува по добивањето на согласност од  Агенцијата за администрација.                 
Белчишта 02.06.2021 година



ВД директор: Игор Крцоски

